
Изилдөө темасынын актуалдуулугу.  Азыркы учурда коомдун бардык 

тармактарында болуп жаткан ар кандай өзгөрүүлөр – саясий, социалдык-

экономикалык жана укуктук багыттагы өнүгүү учурунда “жарандын 

укуктары” түшүнүгү илимий изилдөөдө өзгөчө мааниге ээ. Анткени, бүгүнкү 

күндө бир нече терминдер ар түрдүү түшүнүктөрдү берүү үчүн колдонулуп, 

айрым түшүнүктөр интерпретация аркылуу өзгөрүүгө дуушар болууда. 

Кыргыз Республикасынын жарандарынын укуктук макамы түшүнүгүнүн 

татаал өнүгүү жолу бирдиктүү аныктама берүү кыйынчылыгын жаратып 

келет. Бирок ага карабастан биздин изилдөө келечекте Кыргыз 

Республикасынын жарандарынын укуктук макамы түшүнүгүнүн негизги 

аныктамалары боюнча күчтүү консенсустун пайда болуу айырмачылыгын 

көрсөтүп берет.  

Эгемендүү Кыргыз Республикасы акыркы ондогон жылдарда жарандын 

укуктарына байланышкан бир нече эл аралык конвенцияларды, 

келишимдерди ратификациялады, мына ушуга байланыштуу мыйзамдарга 

тиешелүү өзгөртүүлөрдү киргизүү зарылчылыгы пайда болгон. Жаңы 

мыйзамдарды кабыл алуу талабы дагы башка көптөгөн факторлор менен 

аныкталган. Биринчи кезекте жарандардын укуктук абалына байланышкан 

маселелер тийиштүү деңгээлде жөнгө салынган эмес. Ошол мезгилде бул 

жаатта колдонулган мыйзамдар саясий-экономикалык кырдаал менен 

түзүлгөн талаптарга жооп бербей келген. Мындан тышкары ченемдик-

укуктук мыйзам актыларынын бир бөлүгүнүн эскиргендиги, ошондой эле 

алардын  Кыргыз Республикасынын Конституциясынын жоболоруна жана 

Кыргыз Республикасынын улуттук кызыкчылыктарына ылайык келбегендиги 

ачык көрүнүп калган. 

Кыргыз Республикасынын 2010-жылы 27-июндагы Конституциянын 

ченемдерине ылайык  жарандын укуктук макамы жөнүндө бир нече мыйзам 

актыларынын жоболорун кайра карап чыгуу, андан ары оптимизациялоо, 

жарандык маселелерди чечүүдө жаңыча жол-жоболорду жана учурдун 

талаптарын тактоо менен оңдоо киргизүү, жарандык инститтун ички саясий-

укуктук, социалдык-экономикалык маселелерин чечүү жана эл аралык 

реалийлерге ылайык келтирүүгө шарт түзүү башкы максатка айланды.  

Кыргыз Республикасынын эгемендүүлүгүн жарыялоо коомдун дээрлик 

бардык жашоо чөйрөсүнүн олуттуу өзгөрүүсүнө алып келди. Жарандык 

коомду жана укуктук мамлекетти түзүү милдеттери адамдын жана жарандын 

укуктары менен эркиндиктерин камсыздоо, Конституцияны колдонуу жана 

укуктук мыйзамдарды жазуу менен тыгыз байланышкан. Инсандын 

конституциялык укуктары менен эркиндиктерин камсыздоо көйгөйлөрү 

конституциялык укук илиминин эле көңүл борборунда болбостон, ал 

мамлекет жана укук теориясы илиминин да түздөн-түз негизги маселеси 

болуп келген. Себеби, инсандын конституциялык укуктары жана 

эркиндиктери адам ишмердүүлүгүнүн негизги юридикалык таянычын түзөт, 

алар индивиддин мыйзамдуу кызыкчылыктарын ишке ашыруу жана анын 

керектөөлөрүн канааттандыруу максатында социалдык активдүүлүгүн 

өнүктүрүүгө көмөк көрсөтөт. 

Адам укуктарынын көйгөйү – жалпы көйгөй, ал универсалдуу мүнөзгө 

ээ болуп, мамлекеттик жана эл аралык уюмдардын кызматташуусуна багыт 

берет. Цивилизациялык коом жана укуктук мамлекет адам укуктарын 

камсыздоонун жана коргоонун ишенимдүү кепилдиги болуп саналат. 

Жарандын укуктук көйгөйлөрүн изилдөөнүн зарылдыгы адам 

баласынын эң башкы укуктарынын бири болуп саналган жарандык макам,  

анткени, ал мамлекет ичинде да, анын чегинен сырткаркы жактарда да 

инсандын укуктук абалынын негизи болот. Жарандык макам аркылуу гана 

мейкиндикте жана мезгилде адам менен мамлекеттин ортосунда биргелешкен 

укуктар менен милдеттерден келип чыккан бардык укуктарды, тиешелүү 

жеңилдиктерди колдонууга укук берген бекем жана туруктуу укуктук 

байланыш пайда болот. Мамлекет адамдын укуктук абалында тактыкты жана 

аныктыкты жаратат. Жарандык абал адам баласы үчүн башка көйгөйлөрдөн 

кем эмес зарыл кубулуш болуп саналат. Андан сырткары, адамдын тагдыры 

толугу менен анын жарандык абалынан, макамынан көз каранды болушу да 

мүмкүн. 

Буга ылайык Кыргыз Республикасында адамдын жана жарандын 

укуктарын камсыздоо чөйрөсүндөгү Кыргыз Республикасынын  

мыйзамдарын өркүндөтүү көйгөйү бүгүнкү күндө өтө актуалдуу болуп 

эсептелет.  

Диссертациянын темасынын ири илимий программалар жана 

негизги илимий-изилдөө иштери менен байланышы  

Диссертациянын темасы Кыргыз Республикасынын Улуттук Илимдер 

Академиясынын  философия жана саясий-укуктук изилдөөлөр институтунун 

укук бөлүмүнүн илимий-изилдөө темасы менен тыгыз байланыштуу.  

Диссертациялык иштин максаты - Кыргыз Республикасынын 

жарандарынын укуктук макамы түшүнүгүн,  анын ар бир өнүгүү этабындагы 

укуктук өзгөчөлүгүн толук, комплекстүү укуктук талдоо жүргүзүү. 

Коюлган максатты жүзөгө ашыруу үчүн төмөнкүдөй милдеттер 

такталды: 

1. адамдын жана жарандын укуктук макамынын социалдык-укуктук 

негиздерин изилдөө; 

2. Кыргыз Республикасында жарандын конституциялык-укуктук 

макамынын теориялык негиздемесин ачып көрсөтүү; 

3. адамдын жана жарандын укуктарынын, эркиндиктеринин жана 

милдеттеринин юридикалык мазмунун талдоо; 

4. жарандардын укуктук макамын жөнгө салуунун ченемдик-

укуктук негиздеринин элементтеринин өзгөчөлүгүн табуу; 

5. Кыргыз Республикасынын жарандарынын укуктарынын жана 

милдеттеринин юридикалык кепилдиктеринин механизмине илимий  талдоо 

жүргүзүп чыгуу; 

6. Кыргыз Республикасынын жарандарынын укуктук абалын 

өнүктүрүү жолундагы негизги көйгөйлөрдү табуу жана аны чечүү жолдорун 

сунуштоо; 

7. Кыргыз Республикасынын жарандарынын абалын ишке 

ашырууну өркүндөтүү жолдорун изилдөө; 

8. жүргүзүлгөн изилдөөнүн негизинде Кыргыз Республикасынын 

жарандарынын укуктук макамы жөнүндө мыйзам актыларын жакшыртуу 

боюнча илимий негиздүү сунуштарды иштеп чыгуу. 

Изилдөөнүн илимий жаңычылдыгы болуп, изилденген иштин өзү 

юридика илиминде Кыргыз Республикасында жарандардын укуктук макамын 

теориялык-укуктук аспектте изилдеген тунгуч аракет, алгачкы изилдөө, 

ошондой эле ата-мекендик укук таануудагы мамлекеттик тилде жазылган   

илимий эмгектердин бири болуп саналат.  

Изилдөөнүн практикалык мааниси. Изилдөөнүн натыйжалары менен 

негизги жоболору Кыргыз Республикасында адамдын жана жарандын 

укуктары менен эркиндиктерин жөнгө салуу, жарандын укуктары менен 

эркиндиктерин камсыздоочу органдардын ишмердүүлүгү жаатында 

конституциялык мыйзамдарды жакшыртууда, ошондой эле тийиштүү 

мамлекеттик органдардын тажрыйбасында, илимий-изилдөө ишинде, 

мамлекет жана укук теориясын, конституциялык укукту, административдик 

укукту ошондой эле  шайлоо укугун окутууда, жарандарды укуктук жактан 

тарбиялоо боюнча иш-чараларды өткөрүүдө пайдаланышы мүмкүн.  

    Коргоого коюлган диссертациянын негизги жоболору:  

1. Жарандын укуктары менен эркиндиктеринин ишке ашыруу 

өзгөчөлүгү Кыргыз Республикасынын Конституциясынын экинчи бөлүмүндө 

камтылган. Диссертациялык изилдөөбүздө конституциялык укуктар менен 

эркиндиктердин инструменталдык баалуулугун эске алуучу укуктардын 

классификациясы сунушталууда:  

1) конкреттүү оң иш-аракеттерди жасоо аркылуу ачылуучу укуктар 

(эркин эмгектенүү укугу, билим алуу укугу ж.б.); 

2) бул укуктарды (жашоо укугу, жеке жашоосун сактоо укугу) алып 

жүрүүчүлөрдүн активдүү оң иш-аракеттери милдетин болжолдогон эмес. 

Конституциялык укуктардын бул түрүн ишке ашыруудагы негизги маселе – 

аларды башка жеке, юридикалык жактар жана мамлекеттик органдар 

тарабынан бузулушунан сактоо жолдору белгиленген.  

2. “Юридикалык кепилдиктер механизми” түшүнүгүн “адам укуктарын 

ишке ашыруу механизмдери” категориясынан айырмалоо керек. Бул адам 

укуктарын ишке ашыруу процесси менен тыгыз байланышып, биринчиси 

адам укуктарын ишке ашырууга жардам берүүчү атайын укуктук 

механизмдер менен институттарды түзүү жана иштөө практикасын, ал эми 

экинчиси укуктардын өзүн ишке ашыруу практикасын чагылдырган. Башкача 

айтканда юридикалык кепилдиктер механизми жана адам укуктарынын ишке 

ашыруу механизми кепилдик жана кепилдик берүү объектиси катары 

белгилеп көрсөтсөк болот. 

3. Диссертацияда инсандын укуктары менен эркиндиктерин камсыздоо 

шарттарын жана коргоо каражаттарын камтыган, мыйзамда тикелей 

бекемделген биз киргизген ченемдердин конституциялык кепилдиктерине  

теориялык-укуктук талдоо жүргүзүлдү.  

4. Адам укуктары тарыхый өзгөрүүгө дуушар болуучу категориялардан. 

Алардын мазмуну, көлөмү, кепилдиктери коом менен мамлекеттин өнүгүүсү 

менен өзгөрүүчү процесс. Кыргыз Республикасынын азыркы өнүгүү деңгээли 

тең укуктуулук принцибинин негизинде ишке ашырылуучу адамдын жана 

жарандын укуктарын, эркиндиктери менен милдеттерин чыныгы жана 

эффективдүү камсыздоо механизмин түзүү зарылдыгын болжолдойт.  

5. Адамдын жеке укуктарын камсыздоо азыркы мезгилге чейин Кыргыз 

Республикасынын мыйзам актыларында кандайдыр-бир бүткөн түрүнө ээ 

боло элек тийиштүү механизмдин болушун талап кылат. Бул мыйзамдык 

боштукту жоюу максатында диссертацияда жарандардын укуктары менен 

эркиндиктерин камсыздоонун мамлекеттик-укуктук механизмин аныктоо 

сунушталат. Аны адам укугу, эл аралык укук ченемдери, Кыргыз 

Республикасынын мамлекеттик органдар тутуму жана адам укуктарын 

сактоонун эл аралык көзөмөлү жаатында жалпы кабыл алынган 

принциптердин жана эл аралык укук ченемдердин мамлекет менен өз ара 

мамиле мүнөзүн, ошондой эле адамдын жана жарандын укуктук макамын 

бекемдөөчү ата-мекендик укук ченемдеринин жыйындысына негизделген 

уюштуруучулук жана укуктук формалардын, жолдордун жана 

каражаттардын комплекси катары түшүнүү зарыл.  

6. Кыргыз Республикасында адамдын жана жарандын жеке (жарандык) 

укуктарын ишке ашыруунун эффективдүүлүгү Омбудсмен (Акыйкатчы) 

институту сыяктуу атайын мамлекеттик органдарды түзүү аркылуу болот. 

Практика көрсөткөндөй анын ишмердүүлүгү Кыргыз Республикасында 

Омбудсмен (Акыйкатчы) жана аткаруу бийлик органдарынын өз ара 

аракеттенүүсүнүн укуктук негиздерин жакшыртуу жана өнүктүрүү 

зарылдыгын шарттайт. 

7. Кыргыз Республикасы – Борбордук Азиядагы мамлекеттердин  

ичинен эң демократиялык өлкөлөрдүн бири. Бул адамдын жана жарандын 

көптөгөн укуктары менен эркиндиктерин ишке ашыруу мүнөзүнө белгилүү 

өзгөчөлүктү берет. Кыргызстандын учурдагы өнүгүү деңгээли, башка 

мамлекеттер менен байланышы, эл аралык уюмдарга мүчөлүгү, эл аралык 

укуктун өнүгүшү адам укуктарына, аларды өлкө мыйзамдарында бекемдөөгө 

карата универсалдуу мамилени объективдүү түрдө түзөт. Кыргыз 

Республикасы – Бириккен Улуттар Уюмунун мүчөсү, ЕККУнун толук 

мүчөсү. Демек, жарандар жеке (жарандык) укуктары менен эркиндиктерин 

тийиштүү коргоо механизмдерин пайдаланууга укуктуу. Укук аң-сезими 

менен укук маданиятынын, билим берүүнүн төмөнкү деңгээлинен улам, 

коркуу же каалабоо, ошондой эле адам укуктарын эл аралык камсыздоо 

механизминин өзүнүн жетилбегендиги толук иштелип чыккан эмес.  

8. Кыргыз Республикасында адамдардын жана жарандардын укуктук 

маселелерин жакшыртуу жана андан-ары өнүктүрүү боюнча мамлекеттик 

саясатты аныктоо жана көйгөйлүү маселелерди чечүү боюнча илимий 

негиздүү сунуштар сунушталат. 

Изденүүчүнүн жеке салымы. Диссертациялык изилдөөдөгү илимий 

жыйынтыктарды автордун өзү тапкандыгында жатат. Коргоого алынып 

чыккан жоболорду диссертант жеке иштеп чыгып, сунуш кылууда.  

Изилдөөнүн жыйынтык натыйжаларынын апробацияланышы. 

Диссертациялык иш Кыргыз Республикасынын Улуттук Илимдер 

Академиясынын Философия жана саясий – укуктук изилдөөлөр 

институтунун укук бөлүмүндө даярдалган жана негизги жоболору ар түрдүү 

конференция, семинарларда менен жыйындарда  талкууланган, ошондой эле 

диссертант жарыялаган макалаларда чагылдырылган.  

Изилдөөнүн жыйынтыгынын жарыяланышы. Иштин мазмуну 7 

илимий макалада чагылдырылган, анын ичинде эки илимий макала чет 

өлкөдө жарык көргөн. 

Изилдөөнүн түзүмү жана көлөмү. Диссертация киришүүдөн, өз ара 

байланыштуу үч бөлүмдөн, корутундудан, пайдаланылган ченемдик укуктук 

актылардан жана атайын адабияттардын тизмесинен турат.  

 

                 ИШТИН НЕГИЗГИ МАЗМУНУ 

 

Киришүү бөлүмүндө изилдөө ишинин маанилүүлүгү жагына көңүл 

бурулган: изилдөөнүн темасынын актуалдуулугу, анын максаттары жана 

милдеттери, илимий жаңычылдыгы, илимий изилдөөнүн теориялык жана 

практикалык мааниси, коргоого коюлган негизги жоболор баяндалган, 

ошондой эле изденүүчүнүн жеке жасаган эмгеги менен салымы жөнүндө 

учкай маалыматтар берилген.  

«Кыргыз Республикасынын жарандарынын укуктук макамы 

түшүнүгүнүн теориялык укуктук аспектилери» деп аталган биринчи глава 

эки бөлүмдөн турат.  

Биринчи главанын биринчи бөлүмүндө «Кыргыз Республикасында 

жарандын укуктук макамынын теориялык укуктук негиздери» 

изилденген.  

Кыргыз коомчулугунда инсандын абалы, анын укуктары, эркиндиктери 

менен милдеттери Кыргыз Республикасынын негизги мыйзамынын 

ченемдери менен жөнгө салынат. Бул укуктарды ишке ашыруу 

демократиялык мамлекеттин өзөгүн түзүп, аталган институттардын өнүгүү 

деңгээли мамлекеттеги көптөгөн экономикалык жана социалдык абалга көз 

каранды болот. Кыргыз Республикасында жарандардын укуктары менен 

эркиндиктерин коргоого өзгөчө көңүл бурулат. Ченемдик укуктук актылар 

менен белгиленген бардык укуктар менен милдеттер жарандыкты алуу менен 

келет. Жарандык кайсы бир мамлекеттин мүчөсү болуп туруп үрп-адаттарга 

же мыйзамга ылайык таанылган адамдын макамы болуп саналат  

Жарандык жөнүндө алгачкы мыйзамдар Батыш жана Чыгыш Европада 

пайда болгонун белгилеп кеткибиз келет. Маселен, АКШда жарандык 

жөнүндө мыйзам бири-биринен алыс жайгашкан аймакта төрөлгөн бир нече 

адамдарды АКШнын жарандары катары таануу үчүн кабыл алынган. Улуу 

Британияда жарандык жөнүндө мыйзам британиялык жарандын 6 классын 

аныктап көрсөткөн.  Андан сырткары, Мексикада, Колумбияда жана башка 

Латын Америкасы өлкөлөрүндө жарандык жөнүндө мыйзам боюнча адамдар 

18 жашка чыкмайынча жаран боло алышпастыгын белгилеп кетүү зарыл. Ал 

эми Кыргыз Республикасында Конституциясынын экинчи бөлүгү адамдын 

жана жарандын укуктары менен эркиндиктерин так белгилеп көрсөткөн.  

Юридикалык илимде жарандыктын жалпы аныктамасы төмөнкүдөй 

колдонулат: жарандык – бул укуктар менен эркиндиктердин топтому, алар 

инсанга саясий коомдун, ошондой эле жарандык, саясий, социалдык-

экономикалык укуктардын жана милдеттердин мүчөсү катары тийиштүү 

болот.  

Учурда жарандыктын аныктамасы окумуштуулар арасында талаш-

тартыш маселе жаратканга карабастан терминдерде же мамилелер менен 

жүрүм-турумда берилиши мүмкүн. Маселен, Е.А. Лукашук “мамлекеттик-

уюштуруу  чөйрөлөрүндө адам мамлекеттин мыйзамдары менен аныкталган 

белгилүү укуктук макамы бар жаран катары чыгат” деп адилеттүү белгилейт. 

[Лукашук И. И. Соотношение внутригосударственного и международного 

права. М., 1998. С. 87.]. 

Ф.М.Рудинскийдин пикири боюнча жарандын укуктары (адамдын 

укуктарынан айырмаланып) – бул “мамлекет индивиддерге камсыз кылып 

бере турган анын мүмкүнчүлүктөрү” деп жазат [Рудинский Ф.М. 

Гражданские права человека (общетеоретические вопросы) // Право на 

жизнь. 2000. №31. С. 78]. Демек, адам укуктарын изилдөө милдеттүү түрдө 

жарандын укуктары менен байланышта болот, көрсөтүлгөн түшүнүктөрдү 

талдоодо ушул байланышты негиз кылып  алуу керек. Бирок Н.И. Матузов 

“биздин мезгилде аталган бөлүнүү өзүнүн маанисин жоготот, анткени 

адамдын табигый укуктары бардык өнүккөн демократиялуу мамлекеттер 

тарабынан таанылып, бир эле мезгилде жарандын укуктары катары чыгат” 

деп белгилеп көрсөтөт. [Матузов Н.И. Право и личность //Теория 

государства и права: Курс лекций. М., 1997. С. 258]. Буга ылайык, биздин 

пикир боюнча бул көз-караш негиздүү болуп саналат жана “негизги укуктар 

жана эркиндиктер” деген терминди конституциялык укуктарга жана 

эркиндиктерге карата колдонуу учурдагы укукту түшүнүүгө, ошондой эле 

кыргыз укук тутумунда негизги эл аралык-укуктук ченемдери 

конституциялык принциптерге ылайык келет.  

Белгилеп кетчү нерсе Адам укугунун жалпы декларациясынын 1-

беренесинде белгиленген “бардык адамдар эркин жана өзүнүн кадыры менен 

укуктары боюнча бирдей төрөлүшөт” деген тезис адамдын бардык 

укуктарына тиешелүү болот. Ал Кыргыз Республикасынын 

Конституциясынын мазмунун аныктайт, адам укуктарынын аныктыгын 

бекемдейт жана коргоо каражаттарын натыйжалуу колдонууга мүмкүндүк 

берет.  

Жогоруда белгиленгендей адам укугу – бул табигый укуктун бир 

бөлүгү, ал юридикалык күч-аракет чөйрөсүндө чагылдырылат, б.а. таанылып, 

ушуга байланыштуу юридикалык кубулуштун сапатына ээ болот. 

Ошондуктан ар бир адамдын укугу – бул табигый укуктун көрсөтүлгөн 

формасы деп божомолдоо туура деген ойдобуз. Демек, “адам укуктары 

түшүнүгүнүн олуттуу элементи субъективдүү укуктун категориясы болуп 

саналат”. Андыктан конституциялык укуктарды жана эркиндиктерди кароо 

деңгээли аларды субъективдүү укук деп таануу менен байланышкан.  

Мамлекет жана укук теориясында Конституциялык укуктар 

субъективдүү мүнөзгө ээби деген талаш-тартыш маселелер азыркы мезгилге 

чейин уланып, бирок чынында ал өзүнүн актуалдуулугун жоготкон. 

Биринчиден, конституциялык укуктар жана эркиндиктер тикелей күчкө ээ, 

экинчиден, Кыргыз Республикасынын Конституциясы укуктарды жана 

эркиндиктерди бардыгына да жана ар бир өзүнчө субъектиге да даректеген.  

Демек, конституциялык укуктар жана эркиндиктер жеке жактын 

мамлекетке карата укугу болот. Бул айкын укуктук процессте мамлекет да 

тарап (жак) болот, ал эми конституциялык укуктар тикелей колдонулган 

субъективдүү укуктар катары мамлекет жана укук теориясында айкындалып 

чыгууга тийиш.  

Жогоруда айтылгандарды жыйынтыктап айтканда, инсандын 

конституциялык укуктары жана эркиндиктери Конституция менен таанылган 

адамдын жана жарандын укуктарын көрсөтөт, ал анын тиричилик 

кылуусунун маанилүү шарттарынан келип чыгат жана ар бир индивидге 

таандык болот. Субъективдүү укуктун юридикалык категориясы анын 

формасы, мазмуну жана түзүмү аркылуу ачылат.  

Адамдын өзүнүн укуктарын коргоонууга аракет кылуу мүмкүнчүлүгү 

адамдын тигил же бул укугунун бузулушуна бөгөт коюу, бузулган укугун 

калыбына келтирүү, ошондой эле адам укуктарын бузгандарга юридикалык 

жоопкерчилик жүктөө максатын көздөйт. Мындай укуктуулукту мамлекет 

жана укук теориясында, албетте укук коргоочулук деп атоого болот.  

Адамдын укуктарынын инструменталдык даремети алардын 

жөндөмдүүлүгүндө чагылдырылат. Атап айтсак, аларды камсыз кылуу, 

демилгелөө, коргоо, сактоо жана калыбына келтирүү институттарын 

колдонуудагы мыйзамдарда бекемдөө жолу менен жашоо жолдорун жана 

жол-жоболорун тикелей да, кыйыр да жөнгө салууга, адамдын укуктук 

умтулуусун жүзөгө ашырууга көмөк көрсөтүү үчүн мамлекетти жана 

коомдун башка органдарын (жарандык коом, жергиликтүү өз алдынча 

башкаруу органдары), ошондой эле эл аралык коомчулукту милдеттендирүү. 

Кыргыз Республикасынын Конституциясынын экинчи бөлүмүндө 

белгиленген конституциялык укуктарды жана эркиндиктерди жүзөгө 

ашыруунун мазмунунун жана мүнөзүнүн спецификасын эске алып, 

конституциялык укуктарды жана эркиндиктерди мамлекет жана укук 

теориясын алкагында эки негизги топко бөлүп кароого болот. 

Биринчи топко мазмуну конкреттүү оң иш-аракеттерди жасоо аркылуу 

ачылуучу конституциялык укуктарды жана эркиндиктерди киргизүү керек. 

Мисалы, эркин эмгек укугу, билим алуу укугу ж.б.  

Конституциялык укуктардын жана эркиндиктердин экинчи тобун 

мазмуну бул укуктарды алып  жүрүүчүлөрдүн  жигердүү оң иш-аракеттерин 

талап кылбаган конституциялык укуктар түзөт. 

Укуктардын юридикалык табиятынын көйгөйү аларды ишке ашыруу 

формалары жөнүндөгү маселе менен тыгыз байланышкан. Мамлекет жана 

укук теориясы боюнча юридикалык адабияттарда бул маселе жаатында эки 

көз караш орун алган. Айрым авторлор белгилегендей конституциялык 

укуктар бар жана укук мамилелеринен тышкары, ал эми башкалары укук 

мамилелеринде ишке ашырылат. 

Белгилеп кетчү нерсе, укуктар жана эркиндиктер – бул конституциялык-

укук мамилелердин чөйрөсү, башкача айтканда коомдук укуктар. Мындай  

мамилелердин юридикалык мазмуну конституциялык макам, алардын  

катышуучуларынын конституциялык абалы аркылуу пайда болот. 

Конституциялык укуктардын өзгөчөлүктөрү жана конституциялык-укук 

мамилелердин бул чөйрөдөгү реалдуулугу менен адам укугунун 

субъективдүү жана ошол эле учурда коомдук мүнөзү тууралуу маселе менен 

байланыштуу, ошондой эле адамдын жана мамлекеттик бийликтин өз ара 

мамилелеринин тартиби аныкталат.  

Биринчи главанын экинчи бөлүмүндө «Адамдын жана жарандын 

укуктарынын, эркиндиктеринин жана милдеттеринин юридикалык 

мазмуну» каралган.  

Адамдын жана жарандын укуктарынын, эркиндиктеринин жана 

милдеттеринин көйгөйү өтө татаал жана көп кырдуу. Бүгүн күндө аны түрдүү 

илимдер түрдүү багытта изилдеп жатышат. Юридикалык илими үчүн, 

айрыкча ата-мекендик илим үчүн бул көйгөй мүнөздүк принциптер 

аспектисинде өтө чоң кызыгууну  жаратып келет. Анткени, аларга тийиштүү 

болгон юридикалык өзгөчөлүктөр, юридикалык табияты (ички мазмуну), 

юридикалык белгилери: жалпылыгы, теңдиги, бирдейлиги жана кепилдиги.   

Адамдын жана жарандын укуктарын, эркиндиктерин жана 

милдеттеринин юридикалык өзгөчөлүктөрүн ар тараптуу изилдөө үчүн 

колдонуудагы (тармактык) мыйзам актыларында бекитилген адамдын жана 

жарандын башка укуктары, эркиндиктери жана милдеттери менен 

салыштыруу зарыл. 

Адамдын жана жарандын укуктарын, эркиндиктерин жана милдеттерин 

тармактык укуктар, эркиндиктер жана милдеттер менен салыштыруу 

жүргүзүп, адамдын жана жарандын конституциялык укуктарынын, 

эркиндиктеринин жана милдеттеринин юридикалык өзгөчөлүктөрүн түзүүчү 

бир катар белгилерин бөлүп көрсөтүүгө болот: “Биринчиден, адам жана 

коомдун ортосундагы коомдук мамилелер чөйрөсүн жөнгө салат, экинчиден, 

өзүнүн коомдук-саясий маанилүүлүгү Кыргыз Республикасынын 

Конституциясында бекитилген, үчүнчүдөн, колдонуудагы мыйзамдарда 

бекитилген укуктардын жана милдеттердин бардык башка түрлөрү үчүн 

чечүүчү, аныктоочу болуп эсептелет”[ Нурбеков К. История государства и 

права Киргизской ССР [Текст]. – Изд. 2-е. – Б.: КГУ, 1999].  

Кийинки юридикалык өзгөчөлүк адамдын жана жарандын 

конституциялык укуктары, эркиндиктери жана милдеттери юридикалык 

негиз катары кызмат кылуу болуп эсептелет. Алар бардык тармактык 

укуктар, милдеттер үчүн аныктоочу, чечүүчү болуп саналып, алардын 

өнүгүүсүнө негизги багыттарды берет.  

Адамдын жана жарандын укуктарынын, эркиндиктеринин жана 

милдеттеринин өнүгүшүнө Кыргыз Республикасынын Конституциясынын 

жогорку юридикалык күчү принциби таасир этет. Бул адамдын жана 

жарандын бардык башка укуктары, эркиндиктери жана милдеттери 

конституциялык укуктарга, эркиндиктерге жана милдеттерге карама-каршы 

келбөөгө тийиш.  

Адамдын жана жарандын укуктары, эркиндиктери жана милдеттери 

юридикалык өзгөчөлүктөрү менен катар белгилүү юридикалык табиятка 

(ички мазмунга) ээ. Илимде юридикалык табият “... укуктук көрүнүштөрдүн 

кайсы-бирин чектөөгө, бөлүүгө жол берген өзгөчө атайын белгилердин 

жыйындысы” деп түшүнүлөт [Астрахань А. А. Гарантии и пределы 

осуществления конституционных прав и свобод советских граждан .М 2013 

195 стр.]. 

Адамдын жана жарандын укуктарынын, эркиндиктеринин жана 

милдеттеринин юридикалык табиятына укук мамилесиндеги өзгөчө абалын 

да киргизишет. Алар адам тарабынан кандайдыр-бир жигердүү процесстик 

иш-аракеттерди талап кылбастан, буга байланышпастан жашайт жана 

кепилдикке алынат. Профессор К. Нурбеков “адамдын жана жарандын 

укуктарынын, эркиндиктеринин жана милдеттеринин юридикалык табияты 

көп ирет колдонуунун натыйжасында пайда болгон укуктук кубулуш” деп 

адилеттүү белгилейт  [Нурбеков К. История государства и права Киргизской 

ССР [Текст]. – Изд. 2-е. – Б.: КГУ, 1999]. Бул адам өзүнүн конституциялык 

укуктарын, эркиндиктерин жана милдеттерин туруктуу, үзгүлтүксүз жүзөгө 

ашыруу абалында жүрөт, бирок муну менен катар алардын убактысы же 

колдонуу мөөнөтү чектелбейт дегенди билдирет. 

Биздин көз караш боюнча адамдын жана жарандын укуктарынын, 

эркиндиктеринин жана милдеттеринин ушул жана башка юридикалык 

өзгөчөлүктөрүнө дагы экөөнү киргизсе болот: 1) алардын салыштырмалуу 

өзгөртүлбөстүгү; 2) адамдан жана жарандан ажыратылгыстыгы. 

Андан сырткары, адамдын жана жарандын укуктарынын, 

эркиндиктеринин жана милдеттеринин юридикалык белгилерин аныктап 

көрсөтүүгө болот. 

Укуктардын негизги белгилерин бөлүп көрсөтө турган болсок, 

формалдуу белги, башкача айтканда Кыргыз Республикасынын 

Конституциясынын жана эл аралык документтердин негизинде түзүлөт. 

Мазмундуу белги (алардын өзгөчө маанилүүсү), алар коом, мамлекет жана 

жарандын ортосунда маанилүү байланыштарды жана мамилелерди 

белгилейт. Азыркы дүйнөдө бул укуктар жүзөгө ашырылбаса адамдын 

жакшы жашоосу кыйындайт, ошондуктан алар негизги, ажыратылгыс (кала 

берсе Конституция менен бекемдөөсүз) укуктарга тиешелүү.  

Демек, укуктар – бул Кыргыз Республикасынын Конституциясында 

белгиленген жана субъективдүүлүк, коомдук, ажыратылгыс, кепилдик 

өзгөчөлүктөрүнө ээ болгон адамдын жана жарандын укуктары. 

«Кыргыз Республикасынын жарандарынын укуктук макамынын 

теориялык – укуктук белгилери»  деп аталган экинчи глава эки бөлүмдөн 

турат. Экинчи главанын биринчи бөлүмүндө «Жарандардын укуктук 

макамын жөнгө салуунун ченемдик-укуктук негиздеринин элементтери» 

изилденген.  

Инсандын коомдогу абалы укуктук ченемдер менен гана аныкталып 

калбастан, ошондой эле социалдык ченемдердин башка түрлөрү менен да 

аныкталып, коомдук макам деп аталат. Инсандын укуктук статусу анын 

коомдук макамынын бир бөлүгүн гана түзөт. Анын жалпы түрүндө инсандын 

укуктук макамы ага укук мамилелеринин субъектиси катары берилген 

укуктардын, эркиндиктердин жана милдеттердин жыйындысы катары 

аныкталат.  

Укуктун ар бир тармагы коомдук мамилелердин мүлктүк, эмгек, үй-

бүлө, финансылык, жер ж.б. сыяктуу белгилүү чөйрөсүндөгү укуктардын 

жана милдеттердин жыйындысын бекитет.   

Юридикалык адабиятта инсандын укуктук макамынын түрлөрүнүн ар 

кандай классификациясы берилет. Бул маселе боюнча профессор 

Шериповдун Н.Т. пикирин белгилеп көрсөтсөк болот. Анын ою боюнча 

“инсандын конституциялык макамы – бул конституциялык укуктун 

ченемдери менен аныкталган адамдардын негизги укуктарынын, 

эркиндиктеринин, милдеттеринин жана башка аны менен байланышкан 

укуктук каражаттардын тутуму”[Шерипов Н.Т. Кыргыз Республикасынын 

Конституциялык укугу, Б. 2010]. 

Мындай ырааттуулук мыйзам ченемдүү, анткени конституциялык 

түзүлүштүн негиздери адамдын жана жарандын укуктук абалынан алынчу 

коомдук түзүлүштүн башталышын аныктайт. 

Жарандардын тең укуктуулугу экономикалык, саясий, социалдык жана 

маданий жашоонун бардык жаатында камсыздалат. Негизги мыйзам 

актылары  тең укуктуулук принцибин  жарыялап эле калып калбастан, анын 

аткарылышынын атайын кепилдиктерин камтыйт.  

Мыйзам актылары алдында бирдей болуу деген бир жагынан мыйзам 

актыларынын  жана анын буйруктары бирдей түрдө бардык даректер үчүн 

милдеттүү, экинчи жагынан мыйзам актылары бирдей деңгээлде ар бир 

адамды жана жаранды коргойт деп белгиленген. 

Инсандын укуктук абалынын принциптери универсалдуу мааниге ээ. 

Алар коомдун бардык мүчөлөрүнүн статусунун негизги белгилерин 

аныктайт, укуктун кайсы гана тармагында бекитилбесин бардык укуктарга 

жана милдеттерге тиешелүү болот.  

Ошентип, Кыргыз Республикасында инсандын укуктук макамынын 

негизги принциптери болуп төмөнкүлөр саналат: мыйзам актылар алдында 

бардыгы бирдей; инсандын укуктарын жана эркиндиктерин ишке ашуу 

кепилдиги; инсандын укуктарын жана эркиндиктерин чектөөгө жол бербөө; 

ар бир жактын укуктарга гана эмес, ошондой эле милдеттерге да ээ болушу. 

Жашоо жана эркиндик укугу 1776-ж. эле  АКШнын Көз карандысыздык 

декларациясында  бекемделген. Ал алгач Европада Германия Федеративдүү 

Республикасынын Конституциясында (1949-ж.) баяндалган. Чыгыш Европа 

өлкөлөрүндө бул конституциялык ченем Венгрияда биринчи кабыл алынган. 

 Венгриянын 1972-жылы редакцияланган Конституциясында: “Венгрия 

Элдик Республикасында жарандарга жашоо укугу таандык...” деп 

белгиленген. Бирок мындай ченемдер БУУнун эл аралык актыларынан кийин 

гана бардык жерде жайылып, ХХ кылымдын 60-70-жылдарындагы 

конституционализмге күчтүү таасир эткен. Атап айтсак, дүйнө өлкөлөрүнүн 

мыйзамдарына, баарынан мурда конституциялык мыйзамдарына 1966-

жылдын декабрь айында БУУнун Генералдык Ассамблеясы тарабынан кабыл 

алынган “Жарандык жана саясий укуктар жөнүндө” эл аралык Пакт таасир 

эткен. Бул Пактынын 6-беренесинде жашоо укугу пайда болору менен 

мындай ченемдер кеңири тараган. 

Конституция ар бир адамга жашоо укугун гана жарыя кылбастан, 

мамлекетти адам жашоосун бардык укукка каршы кол салуулардан коргоого 

милдеттендирет. Мамлекет бул үчүн тийиштүү социалдык-экономикалык 

шарттарды түзүп, укуктук негизге, күчкө, каражатка ж.б. ээ. 

Мамлекет тарабынан адамдын эркиндиги, кол тийгистиги жана кадыр-

баркы Кыргыз Республикасынын Конституциясынын 24-беренесинде 

бекитилген. Анда “Ар бир адам эркиндикке жана жеке кол тийбестикке 

укуктуу. Мындай берененин негизин адам укугунун жалпы 

декларациясынын ар бир адамга эркиндигин жана жеке кол тийбестигин 

бекемдеген 3-беренесинде камтылган ченем түзөт. 

 “Инсандын кадыр-баркы” категориясын бекемдөө коргоонун түрдүү 

формаларын карайт. Адам өзүн жеке коргоодон (өмүрүнө, ден соолугуна, 

адеп-ахлактык абалына коркунуч туулганда, эркиндигин мыйзамсыз чектөө 

учурунда) тартып, ага моралдык чыгым, кемсинтүү ж.б. келтирилгенде 

жарандык-укуктук жана жазык-укуктук каражаттар менен коргонуу сыяктуу 

бир катар мүмкүнчүлүктөргө ээ.  

Кыргыз Республикасынын жарандык кодексинде бекемделген 

жарандык-укуктук кепилдиктер да маанилүү. Мында инсандын жашоосу, 

ден-соолугу, кадыр-баркы, жеке кол тийбестиги, абийири, жашы, ысымы, 

ишкердик бедели, жеке жашоосунун кол тийбестиги, жеке жана үй-бүлөлүк 

купуя сыры  ж.б. материалдык эмес жыргалчылыктары катары аталат. Жаран 

абийирин, кадыр-баркын, ишкердик беделин коргоо үчүн сотко кайрылууга 

укуктуу, анын үстүнө жарандын абийирин жана кадыр-баркын көзү өткөндөн 

кийин да коргоого жол берилет. 

Экинчи главанын экинчи бөлүмүндө «Кыргыз Республикасынын 

жарандарынын укуктарынын жана милдеттеринин юридикалык 

кепилдиктеринин механизмдери» талданган.  

Окумуштуулар көпчүлүк учурларда юридикалык кепилдиктер 

механизмин “жүзөгө ашыруу”, “камсыздоо”, “ишке ашыруу” категориялары 

менен көп чаташтырышат. Ар бир категория жарандардын укуктарын жана 

эркиндиктерин ишке ашыруу процессинин мазмунун чагылдырып, мазмуну 

боюнча бирдей мааниде колдонула тургандыгын жокко чыгарбоо керек. 

Бүгүнкү күндө юриспруденцияда адам укугун ишке ашыруу – бул 

жашоону жана мүлктү сактоо, адам татыктуу жашоо үчүн чөйрө түзүү деген 

түшүнүк жашайт. Бул тастыктаманы кепилдеген юридикалык 

платформалардын бири негизги укуктарды берүү жана аларды ишке ашыруу 

болуп эсептелет. Адамдын негизги укуктары моралдык укуктар катары 

аныкталган. Анткени, адам бардык жандыктардан айырмаланып адам 

болгону үчүн дүйнөдө бардык учурда моралдык укуктарга ээ болушу керек 

[Лившиц Р. 3. Теория права. М., 1995. С. 78; Воеводин Л. Д. Указ.соч. С. 237].  

Адам укугу – бул абстракттуу түшүнүк эмес. Бул түшүнүк адам толугу 

менен адам укуктарында жашоого тийиш деп мыйзамда белгиленген. Адам 

укугу бардык адамдарда социалдык кыймылдар жана аракеттер үчүн негиз 

болуп, кыйноо жана жаза болбошу, адилеттик, эмгектенүү, билим алуу, 

турак-жай, жеткиликтүү саламаттык сактоо жана тамактануу шарттарын 

жакшыртуу болушу зарыл деген түшүнүктөргө терең байланышкан. 

Азыркы учурда демократиялык эмес жана авторитардык режимдин 

аракети менен адамдын укуктары гана эмес, мыйзамдык кызыкчылыктары  

көп бузулууда. Адам укугуна мындай камкордук көрүү жана урматтоо 

мамлекет, ошондой эле эл аралык коомчулук тарабынан таанылган 

натыйжалуу өнүгүүгө жетишүү үчүн ийкемдүү вариант болуп саналат деген 

жыйынтыкка келүүгө болот. Бирок чындыгында бул конституциялык укуктар 

көп учурда корголгон эмес жана ага бир канча себептерден улам болушу 

мүмкүн. Далил катары индивиддин ишке ашырылуучу укук менен каралган 

жыргалчылыкты иш жүзүндө колдонушун камсыз кылууну талап кылган 

адам укугун ишке ашырууга көңүлүңүздөрдү бурмакчыбыз: 1) жакырдык; 2) 

сабатсыздык; 3) байлыктын тең эмес бөлүштүрүлүшү; 4) негизги 

инфраструктуранын жоктугу; 5) жумушсуздук; 6) жетиштүү укуктук 

жардамдын жоктугу; 7) маданий чектөөлөр.  

Жогорудагы көйгөйлөр адамдын жана жарандын конституциялык 

укуктарын өлкөбүздө ишке ашырууда көп тоскоолдук жаратууда. Буга 

карабастан өкмөт өзүнүн жарандарынын жашоосун жакшырта алат.  

Юридикалык илимде бекем негиз болгон – укуктарды ишке ашыруу 

механизмдеринин концепциясы түзүлгөн. Ал адам укуктарын ишке ашыруу 

механизмдеринин булагы болуп эсептелет. 

Адам укуктарын ишке ашыруу механизми төмөнкүлөр аркылуу 

изилденет: 1. Ченемдик моделдер; 2. Адам укуктарынын субъектисинин 

аракеттери. 

Адам укуктарын ишке ашыруу механизмдеринин динамикалык мазмуну 

адам укуктарын ишке ашыруу жолдорун (формаларын) белгилөө менен 

байланышы мүмкүн эмес. А.С.Мордовецтин пикири боюнча “укуктарды 

ишке ашыруу аларды иш жүзүндө колдонуу жана тескөө дегенди билдирет” 

[Мордовец А.С. Механизм социально-юридического обеспечения прав 

человека / Общая теория государства и права: Академический курс в 2-х т. / 

Отв. ред. М.Н. Марченко. Т. 1. Теория государства. - М., 1998. - С. 277-287]. 

Саналып өткөн формалар – булар адам укугун турмушка ашыруунун 

жолдору. Бирок так ушулар укуктарды ишке ашыруу юридикалык 

процессинин мазмунун түзөт. Адам укуктарын ишке ашыруу укук 

мамилелеринин пайда болушу менен башталып, адам укуктарын ишке 

ашырууну толугу менен камтыйт.  

Юридикалык адабиятта юридикалык кепилдиктер механизми 

функционалдык багытка ээ болгон уюштуруучулук, ченемдик, 

институционалдык, процесстик, жөнгө салуучу, идеологиялык жана башка 

элементтердин жыйындысын камтыган жана адам укуктарын камсыздоо 

процессине кирген укуктук каражаттардын тутуму деп карасак болот.   

Акыркы жылдары укук таануучу окумуштуулар А.А.Арабаевдин, 

Ч.И.Арабаевдин, И.А.Рыскуловдун, С.С.Сооданбековдун, М.К.Укушевдин 

илимий эмгектеринде юридикалык кепилдиктер боюнча бир катар 

пикирлерин кездештирсек болот.   

Алардын пикиринин негизинде кепилдиктерди төмөнкүдөй бөлүп 

карасак болот; 1) адам укуктарын жана эркиндиктерин камсыздоого 

мамлекетти жана анын органдарын милдеттендирүүчү конституцияда 

тикелей бекитилген конституциялык; 2) адам укуктарын соттук коргоо 

системасын камтыган соттук кепилдиктер. 

Адам укуктарын ишке ашыруу процессинде эки жагдайды ажыратуу 

зарыл: биринчиден, мамлекет жарандын укук ченемдүү талабына сөзсүз 

таасир этет (кабыл алуу, кароо, текшерүү ж.б.) деген процесстик 

(процедуралык) кепилдиктерди түзүү; экинчиден, практика жүзүндө ишке 

ашыруу, б.а. жарандын укук ченемдүү талабын канааттандыруу (конкреттүү 

маселе боюнча чечим чыгаруу). Ю.М.Козлов “экинчи маселе мамлекеттик 

органдын компетенциясына гана киргендигине карабастан, бир тараптуу 

юридикалык бийлик чечиминде укуктардын жана эркиндиктердин 

юридикалык кепилдигин көрүүгө бардык негиздер бар” деп белгилеген 

[Козлов Ю. М. Административно-правовые гарантии конституционных 

прав граждан// Юридические гарантии конституционных прав и свобод 

личности в социалистическом обществе. М., 1987. С.167.].  

Кезектеги жана тармактык мыйзамдарды талдоо мыйзам чыгаруу 

чөйрөсүндөгү абалдын  көрсөткүчтөрү артта экенин айгинелеп турат. 

Мыйзам чыгаруу бийлиги эң маанилүү актыларда адам укугун камсыздоо 

принцибин биринчи орунга койбогону Кыргыз Республикасынын 

Конституциясына ылайык келбейт. Россия Федерациясынын укук 

системасындагы адам укуктары жөнүндө ченемдеринин негизин бекиткен 

Укуктук ченемдердин иерархиясы жарандын жана адамдын укугу менен 

эркиндиги (“жалпы таанылган принцип жана эл аралык укуктук ченемдерге 

ылайык” алар таанылат жана кепилдик берилет) жөнүндө ченемдерди 

жогорку деңгээлге койгон. Мыйзам чыгаруу бийлиги жогорудагы 

конституциялык жоболорду сактабоого үлгү көрсөтүүдө. Укук колдонуу иши 

абдан оор абалда. 

Мына ошондуктан, мыйзамдарды жакшыртуу төмөнкү багытта болуусу 

зарыл: ченемдик актыларда жарандын укуктуулугун мүмкүн болушунча так 

жана анык түзүп, жалпы, ачык эмес жоболордон алыстатуу керек; тармактык 

мыйзамдар конституциялык укуктун курамындагы укуктуулуктун айкын 

салыштырма мүмкүнчүлүгүн өзгөртүүгө багытталышы керек. 

Укук кепилдигинин мыйзам чыгаруу техникасын жакшыртуу үчүн 

мыйзам төмөнкү талаптарга жооп берүүсү зарыл: процедуралык ченемдердин 

кең жана өнүккөн жыйындысы; баяндоо формасы боюнча бардыгына 

түшүнүктүү жана ачык болушу; укуктук жөнгө салуунун дифференциациясы 

жана бирдиктүү калыптануусу. 

«Кыргыз Республикасынын жарандарынын укуктук абалын 

өркүндөтүүнүн тенденциясы»  деп аталган үчүнчү глава эки бөлүмдөн 

турат. Автор тарабынан үчүнчү главанын биринчи бөлүмүндө «Кыргыз 

Республикасынын жарандарынын укуктук абалын өнүктүрүү жолунун 

кепилдиктери» комплекстүү изилденген.  

Мамлекеттин адамдын жана жарандын укуктары менен 

эркиндиктерине кепилдик бериши – бул адамдын жана жарандын укуктары 

менен эркиндиктерин толук, ар тараптуу жана сапаттуу ишке ашыруу үчүн 

шарттарды камсыздоо жана мүмкүнчүлүктөрдү түзүү боюнча 

Конституциянын, эл аралык укуктун жалпы таанылган принциптеринин жана 

ченемдеринин, Кыргыз Республикасынын эл аралык келишимдер боюнча 

милдеттенмелеринин чегинде мамлекеттин, анын бийлик органдарынын 

жана кызмат адамдарынын иши. 

Кыргыз Республикасында адам укуктарын камсыздаган бир топ 

комплекстүү чаралар, анын ичинде Омбудсмен (Акыйкатчы) институту 

бекитилген. Омбудсмен институтун посткоммунисттик мейкиндикте түзүү 

процесси жарандардын укугун коргоочу биринчи жолу Польшада ачылып, 

өзүнүн ишин 1988-жылы баштап жүргүзгөн. Бир жыл өткөндөн кийин 

Омбудсмендин кызматы Венгрияда түзүлгөн. Кийин буга окшош кызматтар 

Хорватияда (1990-ж.), Румынияда (1993-ж.), Литвада (1994-ж.) пайда болгон. 

Омбудсмендин улуттук институттары кийин мурунку Югославия 

Федерациясында, Россия Федерациясында, Өзбекстанда, Украинада, 

Латвияда, Грузияда жана Молдовияда түзүлгөн. Ал эми Эстонияда 

Юстициянын канцлери институту жандандырылган. 2001-2002-жылдары 

Чехиянын, Словакиянын, Азербайджандын, Казакстандын жана 

Кыргызстандын Омбудсмендери өз милдеттерине киришкен. Учурда жүзгө 

жакын мамлекетте мындай институттар бар. Бирок алар ар кандай 

даражадагы ыйгарым укуктарга жана укуктук статуска ээ. 2002-жылдын 31-

июлунда Кыргыз Республикасынын Президенти “Кыргыз Республикасынын 

Омбудсмени (Акыйкатчысы) жөнүндө” мыйзамга кол койгон. Мыйзам 

Кыргыз Республикасынын Жогорку Кеңешинин Мыйзам чыгаруу 

палатасынын  жыйынында кабыл алынган. 2002-жылдын 21-ноябрында КР 

Омбудсменин (Акыйкатчысынын) биринчи шайлоосу өткөн, 2002-жылдын 

13-декабрында биринчи Кыргыз Омбудсмен (Акыйкатчы) Турсунбай Бакир 

уулу расмий түрдө кызматка киришкен. 2008-жылдын 14-февралында 

Кыргыз Республикасынын Жогорку Кеңеши Кыргыз Республикасынын 

Омбудсмени (Акыйкатчысы) кылып Турсунбек Акунду шайлаган. Ал 

милдеттерин аткарууга 2008-жылдын 21-февралында киришкен. 2013-

жылдын 27-июнунда Кыргыз Республикасынын Жогорку Кеңешинин 

убактылуу депутаттык комиссиясынын чечиминин негизинде КР 

Акыйкатчысы (Омбудсмени) Турсунбек Акун ээлеген кызмат ордунан 

бошотулган. Мөөнөтүнөн мурда бошотууга  себеби болуп Т.Акун берген 

антын бузгандыгы, Нарын шаардык сотунун сотуна бир нече ирет 

А.Батукаевди жаза өтөөсүнөн мөөнөтүнөн мурда бошотуу тууралуу өтүнүчү, 

эркиндигинен ажыратуу жайларына кирүү укугу берилген ишеним каттарды 

мыйзамсыз бергендиги, Омбудсмен аппаратынын бир нече кызматкерлерин 

иштен негизсиз бошоткондугу жана алардын укуктары бузулгандыгы себеп 

болгон. 2013-жылдын 31-октябрында Кыргыз Республикасынын Жогорку 

Кеңеши КР Акыйкатчысы (Омбудсмени) кылып Бактыбек Аманбаевди 

шайлаган. 2015-жылдын 25-июнунда КР Жогорку Кеңеши Бактыбек 

Аманбаевди ээлеген кызмат ордунан мөөнөтүнөн мурда бошотуу тууралуу 

чечим кабыл алган. 2015-жылдын 30-декабрында парламент көпчүлүк добуш 

менен КР Акыйкатчысынын (Омбудсменинин) кызмат ордуна Кубат 

Табалдиевич Оторбаевди шайлоо жөнүндө чечим кабыл алып, ага Кыргыз 

Республикасынын жарандарынын укуктарын жана эркиндиктерин сактоого 

парламенттик көзөмөлдү камсыздоо боюнча милдеттер жүктөлгөн.  

Азыркы учурда жарандардын укуктук абалын жакшыртуунун 

кепилдиктери болуп төмөнкүлөр эсептелет: 

 социалдык-экономикалык кепилдиктер;  

 саясий кепилдиктер;  

 юридикалык кепилдиктер;  

Юридикалык кепилдиктердин катарына кылмыштардан жана бийликти 

кыянаттык менен колдонуудан жабыр тарткандардын укугун мыйзам менен 

коргоо жөнүндө конституциялык ченем кирет. Мамлекет аларга сот 

адилеттигин колдонууга жана зыяндын ордун толтуртууну камсыздайт. 

Жогоруда айтылган конституциялык түрдө бекитилген юридикалык 

кепилдиктер укуктун тийиштүү тармактарында (кылмыш-жаза, жазык-

процесстик, жарандык ж.б.) өркүндөтүлөт жана такталат. 

Адамдын жана жарандын укуктары менен эркиндиктери ажырагыс 

жана аларды чектөөгө жол берилбей турган  принциби менен бекемделет. 

Бул принцип адамдын негизги укуктары менен эркиндиктери ажырагыс, ар 

бир адамга төрөлгөндөн эле таандык дегенден келип чыгат. 

Бардык цивилизациялык коомдо адамдын өмүрү эң жогорку баалуулук 

болуп эсептелет. Жашоо укугун камсыздоо мамлекеттин, анын бардык 

органдарынын маанилүү милдети болуп эсептелет.  

Инсандын укуктук статусу укуктар жана эркиндиктер менен гана эмес, 

милдеттер менен да мүнөздөлөт. Бул милдеттер субъектиси адам болгон 

мамилелердин ар кандай чөйрөсүн камтыйт. Милдеттер табияты боюнча ар 

түрдүү. Алардын айрымдары мамлекеттин жарандыгына адамдын 

таандыгынан келип чыкса, башкалары мындай статус менен байланышкан 

эмес жана ар бирине жүктөлөт. Милдеттер ар кандай, ошону менен катар 

укуктук эмес формада кездешет. Ар кандай коомдук бирикмелердин 

мүчөлөрүнүн милдеттери алардын уставдарында аныкталат. Кай бири ички 

тартип эрежелери (жогорку окуу жайларында, мекемелерде) менен 

бекемделет. Алардын көп бөлүгү укук тармактарынын бардыгында – тармак 

предметин түзүүчү мамилелер чөйрөсүндө бекемделет.  

Конституциялык-укуктук жөнгө салуу жалпысынан адамдын 

милдеттерин бекемдөө менен байланышкан. Конституциялык укук башка 

тармактардан айырмаланып бул жерде эки жактуу роль ойнойт. Ал адам 

милдеттеринин чөйрөсүн конституциялык-укуктук мамилелер субъектиси 

катары бекемдейт. Мисалы, шайлоочу, депутат, мамлекеттик бийликтин ар 

кандай органдарынын жана жергиликтүү өз алдынча башкаруу 

органдарынын мүчөсү, башка конституциялык-укуктук статустардын ээси 

катары адамдын милдеттери. 

Ошону менен катар конституциялык укук адамдын жана жарандын 

милдеттерин бекемдөөдө өзгөчө роль аткарат. Ал а) жалпы мүнөзгө ээ 

болгон; б) адамдын конкреттүү укуктук статусуна көз каранды болбогон; в) 

жогорку, адамдын жана жарандын конституциялык деңгээлде бекемделген 

негизги милдеттерин бекемдейт.  

Мындай милдеттерге мамлекеттин толук кандуу иштешин камсыз 

кылган аракеттерди ишке ашыруу кирет. Айрым милдеттер өзгөчөлүгүнө 

жараша ар бир адамга, башкалары Кыргыз Республикасынын жаранына гана 

жайылтылат. 

Негизги милдеттерди сактоо укуктук жана коомдук таасир берүү 

чаралары менен камсыздалат. Аларды сактабоо жоопкерчиликти  бузуу 

мүнөзүнө жана мамилелер чөйрөсүнө көз каранды. Колдонуудагы мыйзам 

жоопкерчилик чараларынын дифференцирленген системасын карайт. 

Негизги милдеттер – бул адамга жана жаранга коюлуучу, ошондой эле 

анын коомдун, мамлекеттин, башка жарандардын кызыкчылыктарын 

камсыздоого катышуу зарылдыгы менен байланышкан конституция менен 

бекемделген жана укуктук жоопкерчилик менен сакталуучу талаптар. 

Улуттук-укуктук механизм эл аралык укуктун ченемдерин ишке 

ашырууну  камсыздоочу ички мамлекеттик каражаттардын жыйындысы. Бул 

механизмди төмөнкү элементтер жана каражаттар түрүндө элестетүүгө 

болот: 

1. Эл аралык-укуктук ченемдерди имплементациялоого катышуучу 

мамлекеттердин органдар системасы. Кыргыз Республикасынын Президенти 

эл аралык келишимдерге жана ратификациялык грамоталарга кол коюу 

менен ички мамлекеттик мамилелерде эл аралык келишимди ишке ашырууну 

камсыздайт. 

2. Өлкө ичиндеги эл аралык-укуктук ченемдерди натыйжалуу ишке 

ашырууну камсыздоого чакырылган улуттук укук ченемдери; 

3. Юридикалык фактылар же фактылык (юридикалык) курамдар, 

башкача айтканда коомдук мамилелерди пайда кылуу, өзгөртүү же токтотуу 

үчүн зарыл болгон иш-аракеттер же окуялар. Аларды жөнгө салуу эл аралык-

укуктук ченемдер аркылуу ишке ашат. 

4. Укуктук мамилелердин катышуучуларын аныктоого жана укуктук, 

ошондой эле эл аралык ченемдердин талаптарын кантип аткара тургандыгын 

аныктоого мүмкүндүк берүүчү негизги каражат болуп эсептелген укуктук 

мамилелер; 

5.Юридикалык иш-аракеттерди жасоонун укуктук режими, башкача 

айтканда өз ара аракеттенүүчү уруксат берүү, тыюу салуу, ошондой эле оң 

милдеттердин айкалышын мүнөздөөчү жана жөнгө салуунун өзгөчө багытын 

түзүүчү укуктук каражаттардын комплексинде чагылдырылган мыйзам 

менен орнотулган жөнгө салуунун өзгөчө тартиби.  

Кыргыз Республикасынын БУУнун кыйноого каршы комитетине жыл 

сайын берген баяндамасы тууралуу айта турган болсок, Комитет кыйноонун 

аныктамасы Конвенциянын 1-беренесинде каралган түрдө болбогондугуна 

тынчсыздануусун билдирет. Атап айтсак, болжолдуу кыйноо тууралуу 

билдирүүлөрдүн келип түшүшү; болжолдуу кыйноонун, дагы башка 

мыкаачылык, адамгерчиликсиз же кемсинтүүчү мамиленин жана жазанын 

түрлөрүн териштирүүнү камсыз кылбоо; айрыкча ыйгарым укуктарын 

узартууда соттордун көз карандысыздык кепилдигинин жетишсиздиги; 

кыйноону камтыган кылмыштарга жайылтылуучу мунапыс тууралуу 

мыйзамдарды колдонуу.  

Атайын өкүл Кыргызстанда адам укуктары чөйрөсүндөгү ченемдик-

укуктук шарттар эл аралык стандарттарга жооп берерин белгилеген. Ушуну 

менен бирге адам укуктарынын абалын жакшыртууга жардам бербеген 

мыйзамдарга өзгөртүүлөр киргизилүүдө. Ошондуктан кайсы өлкөдө 

болбосун анын абалы жөнүндө баяндама үчүн суралган, алынган жана 

каралган маалыматтар атайын өкүлдүн мандатынын чегинде жүргүзүлгөн 

изилдөөсүнө кирүүчү укук коргоо көйгөйлөрдүн бардык көлөмүн камтышы 

керек.  

Үчүнчү главанын экинчи бөлүмүндө  «Кыргыз Республикасынын 

жарандарынын укуктук абалын ишке ашыруунун өнүктүрүүнүн  

жолдору» каралган.  

Автор мамлекет тарабынан адам укуктары менен эркиндиктерине, 

дегеле жарандардын укуктук абалын өркүндөтүүгө зор көңүл бурулуп 

жатканын баса белгилейт. Анткени, кийики жылдары өлкөбүздөгү адам 

укуктарын коргоо чөйрөсүндө эл аралык органдардын жана институттардын 

саны бир кыйла көбөйгөндүгү анын далили. Ушуга байланыштуу көзөмөл 

органдарын рационалдаштыруу жана көз карандысыздыгын күчөтүү, 

жетиштүү каражаттар менен камсыздоо боюнча күч жумшоо керек, алардын 

көбүнүн ишине бюджеттик чектөөлөр тоскоолдук кылат.  

Адамдын жана жарандын жеке (жарандык) укуктары менен 

эркиндиктерин камсыздоо кепилдиктерин изилдөө Кыргыз Республикасынын 

жарандарынын укуктарын ишке ашырууга таасир тийгизген жалпы 

шарттарды кароосуз толук болбой калмак. Аларга биринчи кезекте 

мамлекетте объективдүү түрдө бар болгон саясий жана экономикалык 

шарттар кирет. Кыргызстандын Өкмөтү улуттук программаларды ишке 

ашыруу боюнча ар кандай иш-аракеттерди көрүүдө. Учурдагы социалдык-

экономикалык шарттарда Кыргызстандын экономикалык ресурстарынын 

чектелгендигин эске алып, Кыргыз Республикасынын жарандарына карата 

мамлекеттик саясаттын артыкчылыктарын аныктоо зарыл. Биринчи кезекте – 

бул жакырчылык менен күрөшүү, эмгектенген адамдардын социалдык 

укуктарын коргоо, биздин жарандардын аярлуу катмарына: балдарга, 

студенттерге, аялдарга, пенсионерлерге, майыптарга (коомдогу аярлуу 

катмарга) өзгөчө камкордук кылуу жана көңүл буруу.  

Мамлекет өзүнүн адамдын жана жарандын жеке (жарандык) укуктары 

менен эркиндиктерин камсыздоо функцияларын аткаруу үчүн адамдын 

субъективдүү укуктарын коргоого кепилдик берген процедуралардын, 

каражаттардын, институттардын тутуму менен жабдылышы керек. Бул 

процедуралар, каражаттар, институттар өзгөрбөстөн тура бербейт, алар 

дайыма динамикада болот, өркүндөлөт, коомдун өзгөрүп турма жашоо 

шартына ылайыкташат. Адам укуктарын коргогон органдардын жана 

процедуралардын кеңири жана көп түрдүү тутуму демократиялуу укуктук 

мамлекет иштей албаган механизмдерди түзөт. 

Азыркы учурда биздин коомдогу жарандык укук маселесине 

байланышкан дагы бир көйгөй - бул этникалык кыргыздар боюнча: 

- Кыргыз Республикасынын аймагына этникалык кыргыздарды - 

иммигранттарды кабыл алуунун шарттарын түзүү боюнча мамлекеттик 

миграция саясатын аныктоо; 

- этникалык кыргыздардын Кыргыз Республикасына көчүп келүү процессин 

иретке келтирүү; 

- Кыргыз Республикасынын аймагында этникалык кыргыздардын - 

иммигранттардын мыйзамдуу укуктарын жана кызыкчылыктарын коргоону 

камсыз кылуу; 

- алардын социалдык-экономикалык жактан көнүгүүдөн өтүшү үчүн 

шарттарды түзүү. 

Бүгүнкү күндө аялдардын, жаштардын, соттолгондордун ж.б. 

укуктарын ишке ашыруу үчүн көптөгөн ченемдик-укуктук документтер, 

программалар, концепциялар бар. Гендердик саясат толук өркүндөө 

жаатында иштеп жатат. Биз республикабызда жарандын укуктары менен 

эркиндиктерин ишке ашыруу механизмдерин жүзөгө ашыруу үчүн бардык 

негиздер бар. Бул жаатта биринчи кадамдар ташталган. Биз башыбыздан эки 

мамлекеттик маанилүү револицияны өткөрдүк. Тилекке каршы, алар адам 

курмандыктары менен коштолду, бирок биз өзүбүздүн укугубузду жана 

эркиндигибизди эч кимге тепсетпей турган эл экенибизди дагы бир ирет 

далилдедик. Биз бүгүнкү күндө Кыргыз Республикасынын жарандарынын 

абалы өркүндөп жаткандыгын айдан ачык көрүп турабыз. 

ТЫЯНАКТАР 

 

Автор изилдөөнүн жүрүшүндө тарыхый-укуктук жактан Кыргыз 

Республикасынын жарандарынын укуктук макамынын маселелерин талдоодо 

төмөнкүдөй тыянактарга келген. 

Автор илимий ишти жыйынтыктоо менен адамдын жана жарандын 

конституциялык укуктары субъективдүүлүк, жалпылык жана кепилдик 

сыяктуу өзгөчөлүктөргө ээ деген тыянакка келүүгө болот. Ушундай тартип 

менен гана алар жаран менен мамлекеттин өз ара мамиле тартибин аныктай 

алышат. Практикалык жана теориялык жактан алганда укуктар – бул 

жарандын жыргалчылык алуу кепилдиги. Жарандын укуктары мамлекеттик 

түзүмдөрдү, ошондой эле эл аралык уюмдарды аларды камсыздоо, колдоо, 

сактоо, коргоо жана калыбына келтирүү институттарын учурдагы 

мыйзамдарда бекемдөө менен адамдын укуктук аракеттерин ишке ашырууга 

көмөк көрсөтүүнү милдеттендирет. Ишке ашыруу жана коргоонун 

инструменталдык мазмуну менен формалары аларды өз алдынча төрт топко 

классификациялоого мүмкүндүк берет.  

Кепилдиктерди адам укугун ишке ашыруу шарттары жана коргоо 

каражаттары катары аныктоо менен кепилдиктер тутуму бир жагынан 

алганда, коомдук байланыштын ар түрдүүлүгүн, экинчи жагынан алганда 

инсан менен мамлекеттин конкреттүү мамлекетте өз ара мамиле деңгээлин, 

башкача айтканда кепилдиктер тутуму конкреттүү тарыхый мүнөзгө ээ 

экендигин чагылдыра тургандыгын билүү кажет. Ал мамлекеттин мазмуну, 

бул коомдогу саясий жана экономикалык бийликтин мүнөзү, ошондой эле 

инсандын укуктары менен эркиндиктерин эл аралык укуктук коргоо деңгээли 

менен аныкталат. Кыргыз Республикасында адамдын жана жарандын 

конституциялык укуктары менен кепилдиктери тутуму деп арасында бардык 

жогорку ролду атайын (юридикалык) кепилдиктер ойногон саясий, 

экономикалык, адеп-ахлактык кепилдиктер менен сунушталган жалпы 

социалдык шарттардын жыйындысын түшүнүү керек. Юридикалык 

кепилдиктердин өзүндө адам укуктарынын инструменталдык мааниси пайда 

болот. 

Юридикалык кепилдиктер механизмин түзүү жана өнүктүрүү – өлкө 

алдында турган эң маанилүү милдеттерден. Бул багытта бир аз болсо да 

жылыш бар экенин моюнга албай коюуга болбойт. Анткени, укуктук 

камсыздоо жана аны коргоонун маанисин, шартын жана тартибин аныктай 

турган мыйзам актылар жаңыланды. Сот жана укук коргоо органдарынын 

ишин уюштуруу кайра түзүлүп, натыйжада юридикалык кепилдиктер 

механизминин предметтик мазмуну так белгиленүүдө. Юридикалык 

кепилдиктер механизминин жөнгө салуу табияты, мазмуну жана түзүлүшү 

тууралуу маселени коюу актуалдуу жана теориялык негизде маанилүү. 

Жарандардын укуктарынын юридикалык кепилдиктери калктын сот 

бийлигине карата ишениминин жоктугунан улам натыйжасыз болууда. Бул 

сот адилеттигинин жеткиликтүү болбошу, ишти кароодо сот ишинин 

создугушу, сот адилеттигинин ачыктыгынын төмөнкү деңгээли. Ар бир 

адамдын квалификациялуу юридикалык жардам алуу укугу адвокатура 

ишиндеги кемчиликтердин кесепетинен ишке ашпай калууда. 

Учурдагы жана тармактык мыйзам актыларга илимий анализ жүргүзүү 

мыйзам чыгаруу чөйрөсүндөгү абал идеалдуулуктан алыс экендигин 

көрсөттү. Мыйзам чыгаруу бийлиги кала берсе эң маанилүү актыларда адам 

укуктарын камсыздоо принцибин биринчи орунга ар дайым коё бербей 

келүүдө жана укуктук ченемдердин өнүгүү баскычында адамдын жана 

жарандын укуктары менен эркиндиктери жөнүндө ченемдерди жогорку 

деңгээлине койгон Конституцияга да ылайык келбейт. 

Белгилеп кетчү нерсе адамдын жогорку баалуулугу болгон укуктары 

менен эркиндиктери мамлекетке жүктөлүп, анын тиешелүү органдары жана 

кызмат адамдары жынысы, расасы, тили, майыптуулугу, этноско 

таандыктыгы, туткан дини, жаш курагы, саясий же башка ынанымдары, 

билими, теги, мүлктүк же башка абалына карабастан инсандын укуктары 

менен эркиндиктерин  урматтоого, коргоого жана ажыратылгыс экендигине 

кепилдик берүүгө милдеттүү экендигин Кыргыз Республикасынын 

Конституциясы аркылуу жарыялагандыгына карабастан Кыргыз 

Республикасы адамдын жана жарандын укуктары менен эркиндиктери иш 

жүзүндө таанылып, сакталган жана кепилдик берген мамлекеттерге 

азырынча кирбейт. Адамдын жана жарандын укуктары менен 

эркиндиктерине кепилдик берүү – кандайдыр-бир укуктардын бузулуш 

себеби боюнча даттануулардын мазмунун тикелей кароо же чечим кабыл 

алуу негизи же функциясы болуп эсептелген мамлекеттик органдардын 

артыкчылыктуу укугу. 

Эркек менен аялдардын теңсиздиги боюнча эски стереотиптен арылуусу 

абзел, анткени, акыркы жылдары аялдар Кыргыз Республикасынын 

Өкмөтүнүн кызыкчылыктарын эл аралык деңгээлде көрсөтө алаарын жана эл 

аралык уюмдардын ишине катыша алаарын далилдешти. Аялдарга карата 

зомбулук менен күрөшүү кажет, эгер мындай болгон болсо, мамлекет 

аялдарды реабилитациялоо боюнча борборлорду ачууга жана жумуш 

орундарын табууга көмөк көрсөтүүгө, жеңилдетилген шартта керектүү 

документтерди (паспорт, балдарына туулгандыгы тууралуу күбөлүк) берүүгө, 

кала берсе жарандык абал актыларын жазуу бөлүмүндө каттоосу жок болсо 

да күйөөсү менен бирге иштеп тапкан мүлкүнөн өзүнүн үлүшүн алууга ж.б. 

мүмкүндүк берүүгө милдеттүү. 

Жаштардын кызыкчылыктарын жана укуктарын коргоо боюнча 

программаларды иштеп чыгуу, ошондой эле жаштардын өнүгүүсү үчүн 

программаларды, Кыргызстандын жогорку окуу жайларында техникалык 

гана эмес, экономикалык, юридикалык жана эл аралык ж.б. билим алууга 

милдеттүү орун берүүнү жеткиликтүү кылуу кажет. Мекенге кайтып келип, 

алынган тажрыйбаны Кыргыз Республикасында колдонуу шарты менен чет 

өлкөдө билим алуу үчүн акысыз чет тилдери курстарды ачуу зарыл.  

Төрөмырзаев Темирлан Төрөмырзаевичтин «Кыргыз Республикасынын 

жарандарынын укуктук макамы (теориялык-укуктук аспект)» деген 

темада юридикалык илимдеринин кандидаты окумуштуу даражасын 

изденип алуу үчүн 12.00.01-мамлекет жана укуктун теориясы жана 

тарыхы; мамлекет жана укук жөнүндө окуунун тарыхы адистиги  

боюнча  жазылган диссертациялык изилдөө ишинин 

РЕЗЮМЕСИ 

Негизги сөздөр: адам, укуктар, эркиндиктер, жоопкерчилик, жаран, 

кепилдик, жарандык, мамлекеттик бийлик, сот бийлиги.  

Изилдөөнүн объектиси болуп Кыргыз Республикасынын 

жарандарынын укуктук абалынын өзгөчөлүктөрүн жөнгө салган коомдук 

мамилелер. 

Изилдөөнүн предметин адамдын жана жарандын жеке (жарандык) 

укуктарын камсыздоонун укуктук негиздери жана аларды ишке ашыруунун 

мамлекет тарабынан кепилдик берилиши саналат. 

Диссертациялык иштин максаты – Кыргыз Республикасынын 

жарандарынын укуктук статусун толук, комплекстүү, укуктук талдоо 

жүргүзүү.  

Изилдөөнүн методологиялык негизи болуп укуктук турмуш 

чындыгын диалектикалык таанып-билүү методу; тутумдук-түзүмдүк, 

логикалык жалпы илимий методдор; бир катар жекече илимий методдор; 

формалдык-юридикалык; тарыхый-юридикалык; салыштырмалуу-укуктук 

методдор кызмат кылды. Андан тышкары, теориялык-божомолдоо усулдары, 

укуктук мамилелер тармагындагы иш-аракеттерде алынган фактылык 

маалыматтарга статистикалык талдоо методдору колдонулду.  

Изилдөөнүн илимий жаңылыгы болуп, изилденген иштин өзү 

юридика илиминде Кыргыз Республикасынын жарандарынын укуктук 

макамын укуктук жактан изилдеген тунгуч аракет, алгачкы изилдөө, 

ошондой эле ата-мекендик укук таануудагы мамлекеттик тилде жазылган  

илимий эмгектердин бири болуп саналат.  

Диссертациялык изилдөөнүн материалдарын колдонуу деңгээли: 

диссертацияда келтирилген сунуш-пикирлер юридикалык илимдеги жана 

адам укуктары жана эркиндиктери жаатындагы Кыргыз Республикасынын 

мыйзамдарындагы көйгөйлүү маселелерге мындан ары илимий изилдөөлөрдү 

жана практикалык иштерди жүргүзүүгө, Кыргыз Республикасынын 

конституциялык укугу боюнча окуу китептерин жана окуу куралдарын 

даярдоого кошумча адабий булак катары колдонулушу мүмкүн.  

 Колдонуу тармагы: мамлекеттин жана укуктун теориясы, 

конституциялык укук, сот жана укук коргоо органдарынын тажрыйбалык 

ишмердүүлүгү. 

 

 

 

РЕЗЮМЕ 

на диссертацию Торомырзаева Темирлан Торомырзаевича на 

тему «Правовой статус гражданина Кыргызской Республики (теоретико-

правовой аспект)» на соискание ученой степени кандидата юридических 

наук по специальности 12.00.01  – теория и история права и государства; 

история учений о праве и государстве.  

 

Ключевые слова: человек, права, свободы, ответственность, 

гражданин, гарантия, гражданство, государственная власть, судебная власть.  

 Объектом диссертационного исследования являются 

общественные отношения, регулирующие особенности правового положения 

гражданина Кыргызской Республики.  

Предметом исследования являются правовые основы обеспечения 

государством личных (гражданских) прав человека и гражданина, гарантии 

их реализации.  

Целью исследования является полный, комплексный и правовой 

анализ а правового статуса гражданина Кыргызской Республики.  

Методологическую основу исследования составляют 

диалектический подход к познанию процессов правовой действительности, 

системно-структурные, логические, общенаучные, частно-научные, 

формально-юридические, сравнительно-правовые методы. Кроме того, были 

использованы теоретико-прогнозируемые методы, а также статистический 

анализ фактической информации, полученной в области правовых 

отношений. 

Научная новизна диссертационного исследования заключается в 

том, что диссертация является одной из первых научных работ 

отечественного правоведения, написанных на государственном языке, а 

также в ней впервые проведено исследование правового статуса гражданина 

Кыргызской Республики в правовом аспекте.  

Степень применения материалов диссертационного исследования: 
рекомендации, приведенные в диссертационном исследовании, могут 

применяться в проведении дальнейших научных исследований и практических 

работ в ходе решения актуальных проблем юридической науки и 

законодательства  Кыргызской  Республики  в сфере прав и свобод человека и 

гражданина,  а также  могут  быть  использованы в качестве дополнительного 

источника при разработке учебников и учебных пособий по конституционному 

праву Кыргызской Республики.  



26 
 

Область применения: теория государства и права, конституционное 

право, практическая деятельность судебных и правохранительных органов.    

 

 

 

 

 

 

SUMMARY 

of the thesis by Toromyrzaev Temirlan Toromyrzaevich on “The legal 

status of a citizen of the Kyrgyz Republic” for the scientific degree of 

candidate of legal sciences, specialty 12.00.01 – Theory and history of law and 

state; history of doctrines about the law and the state. 

 
Key words: human, rights, freedom, responsibility, citizen, guarantee, 

citizenship, state power, judicial power.  

The object of thesis work is the social relations governing the particular legal 

status of a citizen of the Kyrgyz Republic. 

The subject of thesis work is the legal framework to ensure the state private 

(civil) human and civil rights and guarantees of their implementation.  

The aim of thesis work is a complete, integrated and legal analysis of the 

legal status of a citizen of the Kyrgyz Republic. 

The methodological basis of thesis work consists of a dialectical approach of 

cognition of the processes of judicial-legal reality, systemic and structural, logical, 

general scientific, private and academic, formal and legal, comparative legal 

methods. In addition, theoretical and projectable methods were used, as well as 

statistical analysis of the factual information obtained in the field of judicial and 

legal relations was performed. 

Scientific novelty of thesis work lies on the fact that the thesis is one of the 

first scientific works of domestic jurisprudence written in the state language; it also 

embodies a study of the legal status of a citizen of the Kyrgyz Republic for the first 

time carried out in the legal aspect. 

The degree of application of material of thesis work: recommendations in 

this thesis work can be used in further research and practical work in the course of 

solving the urgent problems of jurisprudence and legislation of the Kyrgyz 

Republic in the sphere of rights and freedoms of human and citizen, and also it can 

be used as an additional source in the development of textbooks and manuals on 

constitutional law of the Kyrgyz Republic. 

Scope: the theory of state and law, constitutional law, the practical activity of 

judicial and law-enforcement authorities. 

